
1. ინსტრუქცია ტენდერში მონაწილეთათვის 
 
1. ელექტრონული სახელმწიფო შესყიდვა ტარდება სახელმწიფო შესყიდვების ერთიან 
ელექტრონულ სისტემაში (შემდგომში - სისტემა).  
2. სისტემაში შესყიდვის პროცედურები ხორციელდება „სახელმწიფო შესყიდვების შესახებ“ 
საქართველოს კანონისა და „გამარტივებული ელექტრონული ტენდერისა და ელექტრონული 
ტენდერის ჩატარების წესის“ შესაბამისად.  
3. გამარტივებულ ელექტრონულ ტენდერთან დაკავშირებული ყველა დოკუმენტი ან/და 
ინფორმაცია წარმოდგენილი უნდა იქნეს ქართულ ენაზე. დოკუმენტების ან/და 
ინფორმაციის უცხოურ ენაზე წარდგენის შემთხვევაში მათ უნდა დაერთოს ნოტარიულად 
დამოწმებული ქართული თარგმანი.  
4. დავის შემთხვევაში უცხოენოვან დოკუმენტსა და მის ქართულ ენაზე შესრულებულ 
თარგმანს შორის, პრიორიტეტის მინიჭების საკითხს წყვეტს სატენდერო კომისია.  
5. სისტემაში ატვირთული ყველა დოკუმენტი ან/და ინფორმაცია ხელმოწერილი ან/და 
ბეჭედდასმული უნდა იყოს უფლებამოსილი პირის მიერ.  
6. ხელშეკრულების ფორმა და პირობები მოცემულია სატენდერო დოკუმენტაციაში, 
რომელიც ხელშეკრულების დადების მომენტისათვის დაზუსტდება სატენდერო 
წინადადების შესაბამისად.  
7. იმ შემთხვევაში, თუ ტენდერში ყველაზე დაბალი ფასის წინადადების მქონე 
პრეტენდენტის მიერ სისტემაში დაფიქსირებული საბოლოო ფასი 20%-ით ან მეტით 
დაბალია შესყიდვის ობიექტის სავარაუდო ღირებულებაზე, შემსყიდველი ორგანიზაცია 
პრეტენდენტისაგან მოითხოვს ფასწარმოქმნის ადეკვატურობის დასაბუთებას. 
ფასწარმოქმნის ადეკვატურობა, შესაძლებელია დასაბუთდეს შესყიდვის ობიექტის 
მიწოდებასთან დაკავშირებით პრეტენდენტის მიერ გაფორმებული ხელშეკრულებით, 
რომელიც ადასტურებს პრეტენდენტის მიერ დაფიქსირებულ ფასად ხელშეკრულებით 
ნაკისრი ვალდებულებების შესრულების შესაძლებლობას. 
8. პრეტენდენტს არა აქვს უფლება წარმოადგინოს ალტერნატიული სატენდერო წინადადება. 
9. სატენდერო დოკუმენტაციასთან დაკავშირებული განმარტებების მიღება პრეტენდენტს 
შეუძლია სატენდერო კომისიის აპარატში, ქ. თბილისი, ქ. წამებულის გამზ/ბოჭორმის ქ. 
50/18, პირველი სართული ოთახი №2, გრიგოლ სულუხია, ტელ: 2399669, ელ.ფოსტა: 
gsulukhia@gncc.ge  
 
 
 
 
 
 
 
 
 
 
 
 
 
 
 
 
 
 
 



ტექნიკური მოთხოვნები: 
 
1.  მომსახურების მეშვეობით უნდა ხდებოდეს არანაკლებ 10 ქართული სამაუწყებლო არხის 
(მათ შორის საზოგადოებრივი მაუწყებელი, საზოგადოებრივი მაუწყებლის აჭარის 
ტელევიზია, რუსთავი 2, იმედი, მაესტრო, GDS, ტაბულა, ტვ პირველი, ობიექტივი, პალიტრა 
ტვ) ეთერში განთავსებული სარეკლამო და სასპონსორო ჭრების მონიტორინგი 24 საათიან 
რეჟიმში, კერძოდ მომსახურების მეშვეობით უნდა ხდებოდეს თითოეული გადაცემის, 
სარეკლამო და სასპონსორო ბლოკისა და სარეკლამო რგოლის ერთმანეთისაგან გამიჯვნა, 
რითიც შესაძლებელი იქნება წარმოდგენილი ინფორმაციის დეტალური დამუშავება; 
2.მიმწოდებელმა უნდა უზრუნველყოს არანაკლებ 10 ქართული ეროვნული სამაუწყებლო 
არხის (მათ შორის საზოგადოებრივი მაუწყებელი, საზოგადოებრივი მაუწყებლის აჭარის 
ტელევიზია, რუსთავი 2, იმედი, მაესტრო, GDS, ტაბულა, ტვ პირველი, ობიექტივი, პალიტრა 
ტვ) შესახებ დეტალური სტატისტიკური მონაცემების მოწოდება (რეიტინგი, ბაზრის წილი, 
მოცვა, ჯამური რეიტინგი, შეწონილი GRP, Cost/GRP, Cost per 1000, CPP); მიმწოდებელმა 
უნდა უზრუნველყოს სატენდერო განცხადებაში მითითებული მონაცემების გარდა, მის 
ხელთ არსებული სატელევიზიო პანელური გაზომვების საერთაშორისოდ აღიარებული 
სტანდარტული პარამეტრების მიწოდება, როგორც შემსყიდველის მოთხოვნის საფუძველზე, 
ისე საკუთარი შეხედულებისამებრ, მომსახურების მიწოდების პროცესში წარმოქმნილი 
საჭიროებიდან გამომდინარე.  

3. შემსყიდველს გასული დღის მონაცემები უნდა მიეწოდოს ყოველდღიურად (დასვენების 
დღეების გარდა), მომდევნო სამუშაო დღის 15:00 საათამდე. მიწოდებული უნდა იქნეს 
კოდირებული (დაცული) მონაცემები ელექტრონული ფორმით. კვლევის შედეგად 
მიღებული მონაცემების მიწოდებისთვის გამოყენებული უნდა იქნეს სპეციალური 
პროგრამული უზრუნველყოფა შემდეგი მახასიათებლებით:  

ა) პროგრამა უნდა იყოს მოქნილი და მოხერხებული. იგი მის მომხმარებელს საშუალებას 
უნდა აძლევდეს, თავად შექმნას ანგარიშის/რეპორტის სახე, სტრუქტურა და სასურველი 
მიზნობრივი აუდიტორია. შესაძლებელი უნდა იყოს ანგარიშის ფორმის სურვილისამებრ 
ცვლილება და საჭირო ფორმატის (Excel...) მარტივად გადატანა;  
ბ) პროგრამა ყველა პარამეტრს ავტომატურად უნდა ითვლიდეს. მას უნდა ჰქონდეს 
მრავალმხრივი ანალიზისათვის მორგებული მოდულები, რომლებიც საშუალებას იძლევა, 
გაანალიზდეს სატელევიზიო აუდიტორიის ქცევა, ასევე განხორციელდეს სარეკლამო 
კამპანიების პოსტანალიზი;  
გ) პროგრამა უნდა იძლეოდეს სხვადასხვა არხის ბადეების პარალელურ რეჟიმში შედარებისა 
და გაანალიზების საშუალებას. მას უნდა ჰქონდეს სამიზნე აუდიტორიების შექმნის მოქნილი 
და მარტივი სისტემა და ერთ ანგარიშში სამიზნეების არჩევის შეუზღუდავი რაოდენობა, 
ასევე სატელევიზიო პროგრამებისა და სარეკლამო ჭრების საძიებო სისტემაში შერჩევის 
შეუზღუდავი რაოდენობა და ძიების მოქნილი სისტემა. 
4. ნებისმიერ ერთ აღებულ სამაუწყებლო არხზე ერთიან მონაცემთა ბაზის არქივი ნებისმიერი 
მომენტისთვის არ უნდა იყოს უმცირესი ვიდრე 60 დღე;  
5. მომსახურების მეშვეობით მარტივად უნდა ხდებოდეს 60 დღიანი არქივის ფარგლებში 
ნებისმიერ დროით მონაკვეთში განთავსებული სარეკლამო და სასპონსორო ჭრების 
მონიტორინგი; 



6. მომსახურების მეშვეობით წინასაარჩენო პერიოდში ერთმანეთისაგან გამიჯნული უნდა 
იყოს წინასაარჩევნო (პოლიტიკური) ფასიანი და უფასო რეკლამები; 
7. მომსახურების ფარგლებში უნდა განხორციელდეს კომისიის აპარატის მინიმუმ 4 (ოთხი) 
თანამშრომლის ტრეინინგი, ხოლო პროგრამა ხელმისაწვდომი უნდა იყოს არანაკლენ 4 
(ოთხი) ერთეულ კომპიუტერზე; 
 
 
 
გამოცდილება: 
------------------------------------------- 
 
 
მომსახურების გაწევის პირობები: 
 
მომსახურების მიწოდება უნდა განხორციელდეს სახელმწიფო შესყიდვის ხელშეკრულების 
გაფორმებიდან 6 თვის განმავლობაში. 
 
სატენდერო წინადადების ფასი: 
 
სატენდერო წინადადებაში მითითებული შესყიდვის ობიექტის ღირებულება მითითებული 
უნდა იყოს საქართველოს კანონმდებლობით გათვალისწინებული და შესყიდვის ობიექტის 
მიწოდებასთან დაკავშირებული ყველა გადასახადის გათვალისწინებით; 
სატენდერო წინადადებიბს ფასი მითითებული უნდა იყოს ლარში; 
 
ანგარიშწორების პირობები: 
ანგარიშსწორება იწარმოებს უნაღდო ანგარიშსწორების ფორმით, შესაძლებელია ეტაპობრივი 
გადახდა, კერძოდ გაწეული მომსახურების შემდგომ შესაბამისი მიღება-ჩაბარების აქრტის 
გაფოემების საფუძველზე, მიღება-ჩაბარების აქტის გაფორმებიდან 5 სამუშაო დღეში. 
წინასწარ ანგარიშსწორება არ განიხილება. 
 
პრეტენდეტის მიერ სატენდერო წინადადებასთან ერთად ასატვირთი ინფორმაცია: 
 
ა) რეკვიზიტები დანართი 1-ის შესაბამისად; 
ბ) მომსახურების ხარჯთაღრიცხვა დანართი 2–ის მიხედვით; 
 
 
 
 
შენიშვნა:  
პრეტენდენტს არ აქვს უფლება წარომადგინოს ალტენატიული სატენდერო წინადადება და 
ასევე წინამდებარე შესყიდვის განხორციელებისას დაუშვებელია სუბკონტრაქტორის 
მონაწილება.  
 
 
 

სახელმწიფო შესყიდვების შესახებ ხელშეკრულების პროექტი 
ხელშეკრულება N 
 



წინამდებარე დოკუმენტი წარმოადგენს სახელმწიფო შესყიდვების შესახებ 
ხელშეკრულების პროექტს, რომელიც დაიდება  ელექტრონული ტენდერის ჩატარების 
შედეგად ტენდერში გამარჯვებულთან. წინამდებარე ხელშეკრულების პროექტის 
პირობების დაზუსტება განხორციედლება გამარჯვებული პრეტენდენტის წინადადების  
შესაბამისად, რომელიც ამავდროულად თანდართული ექნება ხელშეკრულებას, როგორც 
მისი განუყოფელი ნაწილი. 
 
ქ. თბილისი         2016 წელი 
ერთის მხრივ სსიპ --------------------- (შემდგომში ,,შემსყიდველი”) წარმოდგენილი მისი 
თავმჯდომარის ------------------------ სახით და მეორეს მხრივ, –––––––––––––––––– 
(შემდგომში ,,მიმწოდებელი”) წარმოდგენილი მისი  –––––––––––– სახით, სახელმწიფო 
შესყიდვების კანონის და პრეტენდენტის (მისი დასახელება) სატენდერო წინადადების 
საფუძველზე, ელქტრონული ტენდერის ჩატარების შედეგად დებენ წინამდებარე 
სახელმწიფო შესყიდვის შესახებ ხელშეკრულებას შემდეგზე: 
 
1. ხელშეკრულებაში გამოყენებულ ტერმინთა განმარტებები 
1.1. „ხელშეკრულება სახელმწიფო შესყიდვის შესახებ“ (შემდგომში - „ხელშეკრულება“) -
შემსყიდველსა და მიმწოდებელს შორის დადებული წინამდებარე ხელშეკრულება, 
რომელიც ხელმოწერილია მხარეთა მიერ, მასზე თანდართული ყველა დოკუმენტით. 
1.2. „ხელშეკრულების ღირებულება“ - საერთო თანხა, რომელიც უნდა გადაიხადოს 
შემსყიდველმა მიმწოდებლის მიერ ხელშეკრულებით ნაკისრი ვალდებულებების სრული 
და ზედმიწევნით შესრულებისათვის. 
1.3. „დღე“, „კვირა“, „თვე“ _ კალენდარული დღე, კვირა, თვე. 
1.4. „შემსყიდველი“ – ორგანიზაცია, რომელიც ახორციელებს შესყიდვას. 
1.5. „მიმწოდებელი“ – პირი, რომელიც ახორციელებს მომსახურებას ხელშეკრულების 
ფარგლებში. 
1.6. „მომსახურება“–ხელშეკრულების მე-2 მუხლით გათვალისწინებული ხელშეკრულების 
საგანი. 
1.7. „ტექნიკური დავალება“ – სატენდერო დოკუმენტაციის ტექნიკური დავალება, 
რომელიც დაერთვება ხელშეკრულებას, როგორც მისი განუყოფელი ნაწილი 
 
2. ხელშეკრულების საგანი 
2.1. -------------------------------------------------------- 
2.2. ხელშეკრულებით გათვალისწინებული მომსახურების აღწერა ------------ 
 
3. ხელშეკრულების ღირებულება 
3.1. ხელშეკრულების ჯამური ღირებულება შეადგენს ––––––––––––––––––––––. 
3.2. ხელშეკრულების ჯამური ღირებულება მოიცავს ხელშეკრულებით 
გათვალისწინებული მომსახურების შესრულებასთან   დაკავშირებულ ყველა ხარჯს და 
საქართველოს კანონმდებლობით გათვალისწინებულ ყველა ხარჯს.  
3.3. ხელშეკრულებით გათვალისწინებული ანგარიშსწორება ხორციელდება შემსყიდველის 
საკუთარი სახსრებით.  
 
4. ანგარიშსწორების ფორმა და ვადები 
4.1. მიმწოდებელთან ანგარიშსწორება განხორციელდება უნაღდო ანგარიშსწორების 
ფორმით ეროვნულ ვალუტაში ---------- 

 5. მიღება-ჩაბარების წესი 
5.1. მომსახურების სრულად განხორციელების შემდეგ მიმწოდებელსა და შემსყიდველს 
შორის ფორმდება ფორმდება მიღება-ჩაბარების აქტი. 



5.2. მომსახურების გაწევა დასრულებულად ჩაითვლება საბოლოო მიღება-ჩაბარების აქტის 
ხელმოწერის დღიდან. 
5.3. შემსყიდველის მხრიდან მიღება–ჩაბარების აქტის ხელმოწერაზე უფლებამოსილი პირი 
შემსყიდველის  მიერ განსაზღვრულ იქნება ხელშეკრულების დადების მომენტისათვის. 
 
6. მომსახურების გაწევის ადგილი და ვადა 
6.1. ---------------------------- 
6.2. მომსახურების გაწევა უნდა დასრულდეს ხელშეკრულების გაფორმებიდან  ------- 
კვირის განმავლობაში 
 
7. მხარეთა უფლება-მოვალეობანი 
7.1. შემსყიდველი უფლებამოსილია: 
ა) ნებისმიერ დროს განახორციელოს მიმწოდებლის მიერ ნაკისრი ვალდებულებების 
შესრულებისა და ხარისხის ინსპექტირება; 
ბ) მომსახურების გაწევის დარსულებამდე გამოითხოვოს მიმწოდებლისაგან მისთვის 
საჭირო დოკუმენტაცია. 
7.2. შემსყიდველი ვალდებულია: 
უზრუნველყოს მიმწოდებლის მომსახურების ღირებულების ანაზღაურება 
ხელშეკრულებით გათვალისწინებული ვადებისა და პირობების დაცვით; 
7.3. მიმწოდებელი უფლებამოსილია მოსთხოვოს შემსყიდველს მომსახურების 
ღირებულების ანაზღაურება ხელშეკრულებით გათვალისწინებული ვადებისა და 
პირობების დაცვით. 
7.4. მიმწოდებელი ვალდებულია: 
ა) გასწიოს მომსახურება სათანადო ხარისხითა და სრული მოცულობით, იმ ვადაში, 
რომელიც მითითებულია ხელშეკრულების  მე-6 მუხლის 6.2  პუნქტში; 
ბ) უზრუნველყოს მომსახურების გაწევა ტექნიკური დავალების შესაბამისად; 
 
 
8. ხელშეკრულებით ნაკისრი ვალდებულებების შესრულების ინსპექტირება  
8.1. ხელშეკრულებით ნაკისრი ვალდებულებების შესრულების ინსპექტირებას 
განახორციელებს შემსყიდველის მიერ განსაზღვრული პირი. 
8.2. ინსპექტირება გულისხმობს მიმწოდებლის მიერ ხელშეკრულების პირობების 
შესრულების, აგრეთვე გაწეული მომსახურების ხარისხის კონტროლს. 
8.3. ყველა გამოვლენილი ხარვეზის ან ნაკლის აღმოფხვრასთან დაკავშირებული ხარჯების 
ანაზღაურება ეკისრება მიმწოდებელს საქართველოს კანონმდებლობით დადგენილი წესით. 
 
9. პირგასამტეხლო ხელშეკრულების პირობების შეუსრულებლობისათვის 
9.1. ხელშეკრულებით ნაკისრი ვალდებულების შესრულების ვადის გადაცილების 
შემთხვევაში, მხარეებს დაეკისრებათ პირგასამტეხლო ყოველ ვადაგადაცილებულ დღეზე 
შეუსრულებელი ვალდებულების ღირებულების 0,1%-ის ოდენობით.  
9.2. იმ შემთხვევაში, თუ დაკისრებული პირგასამტეხლოს ჯამური თანხა გადააჭარბებს 
ხელშეკრულების ჯამური ღირებულების 10 (ათი) პროცენტს, შემსყიდველი იტოვებს 
უფლებას შეწყვიტოს ხელშეკრულება და მოსთხოვოს მიმწოდებელს ხელშეკრულების 
შეწყვეტის მომენტისთვის გადასახდელი პირგასამტეხლოს ანაზღაურება. 
9.3. ხელშეკრულებით ნაკისრი ვალდებულების არაჯეროვანი შესრულების შემთხვევაში 
მხარეს განესაზღვრება გონივრული ვადა ხარვეზის გამოსწორებისათვის. დადგენილ 
ვადაში ხარვეზის გამოუსწორებლობა გამოიწვევს ხელშეკრულების შეწყვეტასა და 
მიყენებული ზიანის ანაზღაურების მოთხოვნის უფლების წარმოშობას. 
9.4. პირგასამტეხლოს გადახდა არ ათავისუფლებს მხარეს ძირითადი ვალდებულებების 
შესრულებისაგან. 



 
10. ხელშეკრულებაში ცვლილების შეტანა და ხელშეკრულების შეწყვეტა 
10.1. ხელშეკრულებაში ნებისმიერი ცვლილების, დამატების შეტანა შესაძლებელია 
მხოლოდ წერილობითი ფორმით, მხარეთა შეთანხმების საფუძველზე. 
10.2. ხელშეკრულების პირობების, მათ შორის, ფასის შეცვლა დაუშვებელია, თუ ამ 
ცვლილებების შედეგად იზრდება ხელშეკრულების ჯამური ღირებულება ან უარესდება  
ხელშეკრულების პირობები შემსყიდველისთვის, გარდა საქართველოს სამოქალაქო 
კოდექსის 398-ე მუხლით გათვალისწინებული შემთხვევებისა. ხელშეკრულების პირობების 
გადასინჯვა ხორციელდება საქართველოს კანონმდებლობით დადგენილი წესით. 
10.3. საქართველოს სამოქალაქო კოდექსის 398–ე მუხლით გათვალისწინებული 
გარემოებების დადგომის შემთხვევაში, ხელშეკრულების ჯამური ღირებულების გაზრდა 
დაუშვებელია ხელშეკრულების ღირებულების 10%–ზე მეტი ოდენობით. 
10.4. ხელშეკრულების ერთ-ერთი მხარის მიერ ხელშეკრულების პირობების 
შეუსრულებლობის შემთხვევაში, მეორე მხარე უფლებამოსილია ცალმხრივად მიიღოს 
გადაწყვეტილება ხელშეკრულების შეწყვეტის შესახებ. 
10.5. მხარე ვალდებულია 10.4 პუნქტით გათვალისწინებულ გადაწყვეტილების მიღების 
განზრახვის შესახებ არანაკლებ 5 კალენდარული დღით ადრე წერილობით  შეატყობინოს 
მეორე მხარეს. 
10.6. ხელშეკრულება ასევე შეიძლება შეწყდეს მხარეთა ინიციატივით, 
ურთიერთშეთანხმების საფუძველზე. 
 
11. დაუძლეველი ძალა 
11.1 მხარეები თავისუფლდებიან ხელშეკრულებით განსაზღვრული ვალდებულებების 
შეუსრულებლობით გამოწვეული პასუხისმგებლობისაგან, თუ აღნიშნული გამოწვეულია 
დაუძლეველი ძალის ზეგავლენით. აღნიშნულის არსებობის შემთხვევაში, მხარე 
ვალდებულია აცნობოს მეორე მხარეს ნაკისრი ვალდებულებების შესრულების 
შეუძლებლობის შესახებ. 
11.2 თუ ერთ-ერთი მხარე დაუძლეველი ძალის გამო ვერ ასრულებს ნაკისრ 
ვალდებულებებს, იგი ვალდებულია დაუყოვნებლივ, მაგრამ არაუგვიანეს მომდევნო 
კალენდარული დღისა აცნობოს მეორე მხარეს მათი დადგომის ან/და დასრულების შესახებ. 
წინააღმდეგ შემთხვევაში, შესაბამისი მხარე არ გათავისუფლდება ნაკისრი 
ვალდებულებებისაგან; 
11.3 მხარეთა პასუხისმგებლობა და ვალდებულებები განახლდება დაუძლეველი ძალის 
მოქმედების დასრულებისთანავე. 
 
12. დავები და მათი გადაწყვეტის წესი 
ხელშეკრულების მოქმედების პერიოდში წამოჭრილი ყველა დავა გადაიჭრება 
ურთიერთშეთანხმების გზით. შეთანხმების მიუღწევლობის შემთხვევაში, დავის 
გადასაწყვეტად მხარეები უფლებამოსილნი არიან მიმართონ სასამართლოს საქართველოს 
მოქმედი კანონმდებლობის შესაბამისად. 
 
13. ხელშეკრულების მოქმედების ვადა 
ხელშეკრულება ძალაში შედის ხელშეკრულების თავში მითითებული თარიღიდან და 
მოქმედებს ----------- 
 
შემსყიდველი: 
სსიპ საქართველოს კომუნიკაციების ეროვნული კომისია 
მიმწოდებელი: 
----------------------------------------- 
 დანართი 1 



 
 
 
 

რეკვიზიტები: 
 
 
პრეტენდენტის იურიდიული ფორმა და დასახელება 
 
ხელმძღვანელის სახელი და გვარი 
 
პრეტენდენტის იურიდიული ან/და ფაქტიური მისამართი 
 
პრეტენდენტის ტელეფონის ნომერი 
 
ელექტრონული მისამართი 
 
ბანკის დასახელება და კოდი 
 
ანგარიშსწორების ანგარიში 
 
საიდენტიფიკაციო კოდი 

 
 

 
 
 
 
ხელმოწერა _____________________________ 
 
ბეჭედი (არსებობის შემთხვევაში) 
 
 
 
 
 
 
 
 
 
 
 
 
 
 
 
დანართი 2 
 

მომსახურების განფასება (ფასების ცხრილი) 
 



 
№ მომსახურება რაოდენობა ერთეულის 

ფასი (1  თვე) 
საერთო 
ღირებულება 
(გადასახადების 
ჩათვლით) 

1     

 
საერთო ღირებულება გადასახადების ჩათლით _______________________ ლარი. 
 
 
პრეტენდენტის 
 
ხელმოწერა ______________________ 
 
 
ბეჭედი (არსებობის შემთხვევაში) 
 
თარიღი: 
 


